
til laga um aukatekjur ríkissjóðs.

(Lagt fyrir Alþingi 1921).

1. kafli.

Um dómsmálagjöld.

1. gr.

Fyrir stefnu skal gjalda 2 krónur, þegar málsaðili, í stað þess að gefa 
út fyrirkallseðil, beiðist þess, að stefna verði gefin út með nafni dómarans 
og innsigli.

Sama gjald skal greiða fyrir fyrirkall það, er greinir um í 9. og 14. gr. 
tilskipunar 15. ágúst 1832.

2. gr.

Fyrir að taka fyrir mál, þar með talin ritun í dómsmálabókina, skal 
gjalda 4 krónur. Sama gjald skal greiða fyrir gerðir þær, er um getur í 7., 9. 
og 14. gr. tilskipunar 15. ágúst 1832. Fyrir frest í dómsmáli skal gjalda 2 krónur.

3. gr.

Fyrír að leggja dóm á mál skal gjalda 8 krónur, um leið og málið er 
tekið til dóms. Fyrir skriflega frávísun, sem greinir um í 6. gr. tilskipunar 15. 
ágúst 1832, skal greiða sama gjald. Fyrir að kveða upp úrskurð meðan á 
rekstri máls stendur skal gjalda 4 krónur fyrir hvern úrskurð.

4. gr.

Nú eru teknar út fleiri en ein stefna í sama máli og skal þá greiða 
gjöld þau, er getur um í 1. og 2. gr., fyrir hverja þeirra um sig. Gjald það, 
sem ræðir um í 3. gr., á sækjandi málsins að greiða, en komi gagnsókn fyrir, 
skal gagnsækjandi einnig greiða gjald þetta.

9. Frunivarp



5. gr.

Fyrir vitnaleiðslu skal gjalda 2 krónur fyrir hvert vitni. Sama gjald 
skal greiða fyrir gagnspurningar. Fyrir eiðfesting vitnis skal gjalda 2 krónur.

6. gr.

Fyrir að kveðja menn í rjetti til skoðunargerðar eða annara slíkra 
gerða skal gjalda 1 kr. fvrir hvern hinna dómkvöddu, auk gjalds þess, er getið 
er um í 2. gr. Sama gjald skal greiða fyrir eiðfesting matsmanna, svo og fyrir 
sjerhverja aðra eiðfestingu, nema um vitni sje að ræða.

Þetta ákvæði á einnig við, þegar kveðja skal menn til að virða fast- 
eign til veðsetningar fyrir láni af fje ómyndugra, og þegar eiðfesta skal 
menn þessa.

7. gr.

Þegar mál það, er ræðir um, varðar eigi meira en 100 kiónum, skal 
að eins greiða helming gjalda þeirra, er um getur í 1.—6. gr.

8. gr.

Fvrir  að staðfesta og innsigla rjettargjörðir eða önnur eftirrit, sem út 
eru gefin í gjörðarformi, skal gjalda 1 krónu fyrir hvert.

9. gr.

I hjúamálum skal eigi gjalda nema 4 krónur alls, en í lögreglumálum 
um meðgjö f með óskilgetnum börnum skal engin gjöld greiða í hjeraði.

I öðrum einkalögreglumálum skal greiða hin venjulegu gjöld, sem talin 
eru hjer að framan.

10. gr.

Fvrir bókun á vfirlýsing um eitt eður annað, sem ekki snertir neitt 
mál, sem áður hefir verið tekið fyrir og er til meðferðar fyrir rjettinum, skal 
sá, er þess beiðist, greiða 1 kr. auk gjalds þess, er getur um i 2. gr., fvrstu 
málsgrein.

11. gr.

Um rjettargjöld i hæstarjetti fer eftir lögum nr. 22, 6. okt. 1919.

12. gr.

1 opinberum málum og gjafsóknarmálum skal engin rjettargjöld greiða, 
en í gjafsóknarmálum skulu rjettargjöld þau, er gjafsóknarhafi hefði átt að 
greiða, goldin af hinum málsaðila, þegar hann er skyldaður með dómi til að 
greiða málskostnaðinn.

1 málum þeim, sem ræðir um í 16. gr. laga nr. 28, 3. nóv. 1915 um 
kosningar til alþingis, skal engin rjettargjöld greiða i hjeraði.

13. gr.

Þingvitnaleiðslur, er fram fara til þess að færa sönnur á slys eða til



þess að heimila verðlaun fyrir björgun frá druknun, skal álíta sem opinber 
mál, en venjulega skulu þær fara frain á hinum reglulegu þingtímum, til þess 
að kostnaður rísi eigi af fyrir hið opinbera.

2. kafli.

Um gjöld fg r ir  fógetagerðir.

14. gr.

Fyrir kyrsetningargjörð eða Iögbann, svo og fyrir fjárnáms-, lögtaks- 
eða löggeymslugjörð, sem fram fer á fjármunum — en til fjármuna telst eigi 
að eins lausafje og fasteignir, heldur og skuldakröfur á hendur öðrum mönn- 
um og önnur þau fjárrjettindi, sem greinir um í 3. kapitula laga 4. nóvbr. 
1887 um aðför — skal gjalda i hlutfalli við fjárupphæð þá, sem gjörðarinnnar 
er beiðst fyrir, eins og hjer segir:

Þegar fjárhæðin er 50 kr. eða minni 2 kr.
—  — —  frá 50 —  til 100 kr. 4 —
—  —  — — 100 —  — 200 kr. 6 —
—  — ------------ 200 -  -  400 kr. 8 —
_  _   400 —  -  600 kr. 10 -
— — — — 600 — -  800 kr. 12 —
—  — — — 800 — -1 0 0 0  kr. 14 —

og síðan tvær krónur í viðbót fyrir hvert heilt þúsund af þeirri fjárhæð, sem 
fram yfir er.

15. gr.

Fyrir að kyrsetja mann skal gjalda 20 krónur; sjeu fjármunir jafnframt 
kyrsettir, skal gjalda fyrir það eftir 14. gr.

16. gr.

Nú er aðfarar beiðst hjá einum og sama manni eftir fleiri dómum en 
einum, sáttum eða þinglesnum veðskuldabrjefum (og þau skilyrði eru fyrir 
hendi, sem sett eru í 15. og 16. gr. laga, nr. 29, 16. desember 1885), og skal 
gjaldið þá greitt fyrir hverja þeirra um sig.

Þegar Qárnáms er beiðst eftir sama dóminum, sáttinni eða veðskulda- 
brjefinu hjá fleirum en einum, skal g jörð  halda hjá hverjum þeirra og greiða g jald 
fyrir hverja gjörðina. Þetta gildir þó eigi, e f hlutaðeigendur eiga muni i sam- 
eign, er fjárnám er g jört i. Eigi skal heimta hærra gjald, þótt munir þeir, sem 
fjárnámi eru teknir, sjeu eigi allir á sama stað.

17. gr.

Fyrir lausnargjörð skal gjalda eftir 14. gr., þegar fjeð með henni er 
laust látið, en eftir 15. gr., sje kyrsetning manns með henni niður feld.



18. gr.
Fyrir  rannsókn, sem haldin er ettir beiðni sjerstakra manna, skal 

gjalda 4 krónur.

19. gr.

Fyrir útburð manns af jörðu eða úr húsi og fyrir innsetning á jörð  eða 
í hús til umráða skal gjalda 10 krónur. Sama gjald skal greiða fyrir aðrar 
fógetagjörðir, er fara fram á eitthvað það, er eigi verður metið til peningaverðs.

20. gr.

Fyrir skoðun á likamsáverka eftir beiðni einstakra manna skal gjalda 
4 krónur. Fyrir skoðun á fundnum líkum skal ekkert gjald greiða.

21. gr.
Þegar hreppstjóri heldur fógetagjörðir, skal fara eftir lögum nr. 64, 14. 

nóv. 1917, 2. gr. og lögum nr. 29, 16. desember 1885, 14. gr.

22. gr.

E f hægt er að ákveða gjaldið fyrir fram, skal greiða fógeta það áður 
en hann byrjar gjörðina, þá er hann krefst þess, og er g jald ið eigi afturkræft, 
þótt gjörðarbeiðnin sje kölluð aftur, eða fógeti neiti að fremja gjörðina, nema 
svo sje, að hærra gjald hafi greitt verið fyrir fram fyrir gjörðina. en greiða 
hefði átt, er hún var leidd til lykta.

23. gr.

1 giafsóknarmálum og fyrirskipuðum málum, svo og þegar sá beiðist 
fjárnáms, er dæmdar hafa verið bætur i opinberu máli, og þegar tekinn er 
fjárnámi eða lögtaki framfærslueyrir, er manni ber að greiða með barni sínu 
skilgetnu eða óskilgetnu, með stjúpbarni, foreldri sínu eða konu, er hann hef- 
ir slitið samvistum við eða skilið við að borði og sæng eða að tullu og öllu, 
eða tekið er lögtaki eða fjárnámi kaup hjúa eða matarverð, er þau eiga hjá 
húsbændum sínum, skal því að eins greiða rjettargjald, að það náist hjá þeim, 
er fyrir fjárnámi eða lögtaki verður, enda sje kröfu gjörðarbeiðanda áður 
fullnægt.

Fyrir að fullnægja dómum i sakamálum eftir ráðstöfun hins opinbera 
skal engin gjöld greiða.

3. kafli.

Um gjöld jg r ir  þinglýsingcir o. fl.

24. gr.

Fyrir að þinglesa afsalsbrjef, veðskuldabrjef, fjárnámsgjörð, skiftabrjef 
eða önnnr skjöl, sem þinglesin eru, svo sem eignarheimild fyrir fasteign eða 
til þess að leggja haft á fasteignir, og lyrir að rita á skjöl þessi og rita þau



inn i bækurnar, svo og fyrir að þinglesa, rila á og bóka skjöl, sem leggja baft 
á lausafje, skal gjalda i hlutfalli við fjárhæð þá, er skjalið hljóðar um, eins 
og hjer segir:

Þegar fjárhæðin er kr. 100 eða m i n n i ................. kr. 1,00
— — - frá kr. 100 til 500 .................... — 2,00
— — - — — 500 - 1000 .................... -  3,00

og sje fjárhæðin meiri, skal gjalda 1 kr. i viðbót fvrir hvert heilt þúsund, sem 
fram yfir er.

Þegar fjárhæð sú er óákveðin, sem skjalið greinir um, og eigi er hægt 
að ákveða verðmætið, skal gjalda 12 kr.; þegar veð er sett fyrir skuldum, er 
síðar verða stotnaðar, skal ákveða gjaldið eftir hæstu fjárhæðinni, sem veðið 
á að gilda fyrir, og skal taka það fram i skjalinu.

Nú er fjárhæðin ákveðin í öðrum aurum en peningum, og skal þá 
meta þá til peningaverðs eftir almennum reglum.

Nú er árlegt afgjald áskilið um óákveðinn tíma, og skal þá gjalda, 
sem fyrir 25 sinnum stærri fjárhæð, en sje afgjaldið áskilið æfilangt, skal 
gjaldið að eins taiið af fimmfaldri fjárhæðinni; sje ártal tiltekið skal afgjaldið 
talið saman fyrir öll árin, en þó skal aldrei af meiru gjalda en af afgjaldinu 
25-földu.

Nú er eign seld af hendi, án þess að fyrir hana sje greitt andvirði, 
eða henni makaskift gegn annari eign, og verður þá að tiltaka verð hennar í 
skjalinu eða rita það á það, svo ákveða megi eftir því þinglýsingargjaldið.

25. gr.

Fyrir að þinglesa og bóka skjöl, sem hljóða um efni, sem eigi verður 
metið til ákveðins verðs, eða skjöl, sem ekki eru um afsal eða haft á fasteign- 
um eða lausafje, skal gjalda 3 kr. Sjeu þess konar skjöl þinglesin við hæsta- 
rjett, skal gjalda 6 kr.

26. gr.

Þegnr þinglesa skal heimildarskjal eða brjef um haft á eignum, skal
hlutaðeigandi embættismaður líta eftir þvi, hvort útgefandi þess hefir sjálfur 
eignarheimild fyrir eign þeirri eða munum, sem hann ráðstafar, eða hvort 
nokkuð það hafi þinglesið verið áður, er ónýtt geti eða rýrt gildi skjalsins, og 
rita að eins á skjalið, að það hafi verið þinglesið, e f enginn brestur eða tálman 
fmst; ella skal rita athugasemd á skjalið um heimildarbrest hans eða um hið 
áður lesna heftingarbrjef, og skal greiða fyrir það helming gjalds þess, er ræðir 
um í 24. gr., en þó aldrei minna en 2 kr., og aldrei meira en 6 kr.; þegar
fengnar eru betri skýrslur eða frekari heimild, og áritunin þvi næst verður
afmáð, skal greiða fvrir það sama gjald og fyrir að gera hana.

27. gr.

Fyrir að aflýsa skjali og afmá það úr veðbrjefabókinni, svo og fyrir að 
aflýsa afborgun á veðskuld og gera áritun um það á veðskuldabrjefið, skal 
greiða helming gjalds þess, er greinir um í 24. gr., þó eigi minna en 2 kr., og 
eigi meira en 12 kr.; á afborgun skal miða gjaldið við stærð bennar.



28. gr.

Nú krefst einhver vottorðs úr afsals- og veðbrjefabókunum um eignar- 
heimild á fasteign og um höft þau, er á henni liggja, og skal hann gjalda 
fyrir það 3 kr.

Vottorð þau, er stjórn Landsbankans krefst úr greindum bókum um 
fasteiguir þær, sem menn aotla að veðsetja gegn láni úr bankanum, skulu gefin 
ókeypis, e f þau eru ætluð bankanum einum til afnota.

29. gr.

Nú er sama skjalið þinglesið í fleiri þinghám en einni í sama lög- 
sagnarumdæmi, og skal þá greiða gjöld þau, sem að framan getur um, fyrir 
bina fyrstu þinglýsing, en fyrir hinar síðari hálft gjald fyrir hverja. —  Fyrir 
skjöl, er þinglesin eru í fleiri en einu lögsagnarumdæmi, skal greiða ofanrituð 
gjöld í hverju lögsagnarumdæmi fyrir sig.

30. gr.

Fyrir þinglýsingar og aflýsingar á veði þvi, sem sett er landssjóði fyrir 
innheimtu á tekjum hans, skal ekkert gjald greiða. Svo er og um þinglestur 
og aflýsingar á uppskriftargerðum þeim á eigum þurfalinga og stjórnarráðs- 
úrskurðum um sviftingu á fjárforræði þeirra, sem greinir um i 56. og 57. gr. 
fátækralaganna 10. nóvbr. 1905. Eigi greiðist heldur gjald fyrir þinglestur úr- 
skurða um sviftingu sjálfræðis eða fjárræðis, nje fyrir aflýsing slíkra úrskurða.

4. kafli.

Um skiftagjöld.

31. gr.

í öllum þeim búum, sem skiftaráðandi eða skiftaforstjóri án dóms- 
valds fer með og lýkur skiftum i, skal greiða í skiftagjöld 2°/o af öllum eigum 
búsins, án tillits til skulda, er á þvi liggja.

Þó  skal ekkert gjald greiða i þeim búum, þar sem eigurnar nema ekki 
100 kr., að frádregnum útfararkostnaði í dánarbúum.

32. gr.

Fyrir að gefa út innköllun til skuldheimtumanna skal greiða:
Þegar eigur búsins eru eigi meiri en 1000 kr. ... 4 kr.
Sjeu þær meiri en 1000 kr........................................... 8 —

33. gr.

Nú tekur skiftaráðandi bú til skiftameðferðar, en framselur það siðar 
erfingjum eða öðrum, er hlut eiga að máli, og skal þá greiða fjórðung gjalds 
þess, er ræðir um i 31. gr., e f framsalið fer fram á fyrsta skiftafundi, helming, 
ef það fer fram seinna, en þó ekki síðar en á fyrsta skiftafundi eftir að inn- 
köllunarfrcsturinn er útrunninn, en 3 fjórðunga gjaldsins, ef framsalið fer siðar 
fram en nú var sagt, en þó áður en búið er tekið til fullnaðarskifta.



34. gr.

Þá er skiftaráðendur eða skiftaforstjórar lúka skiftum í búum, kemur 
gjaldið í gjalddaga við skiftalok, og bera þeir, hver um sig, ábyrgð á greiðslu 
gjaldsins og á þvi, að það sje rjett talið.

Þegar bú er framselt til erfingjaskifta, kemur gjaldið i gjalddaga 6 
mánuðum ettir framsalið, og bera erlingjar, einn sem allir og allir sem einn, 
ábyrgð á því. En ef erfingjar skýra frá því, þegar frestur þessi er á enda, að 
þeir hafi enn eigi getað ákveðið gjaldið, getur skiftaráðandi veitt þeim frekari 
frest á greiðslu þess. Pegar gjaldið er komið í gjalddaga, eiga erfingjar, sjeu 
þeir eigi samkvæmt 77. gr. skiftalaganna sk\ddir til, að láta skiftaráðanda i tje 
skýrslu þá, er þar er getið, að senda honum skrá, samda að drengskap við- 
lögðum, yfir eigur búsins og skuldir, og má dagsektum beita, komi þeir eigi 
með hana. H ið sama er, þegar bú hefir verið tekið til opinberrar skiftameð- 
ferðar, en er framselt því hjóna, er eftir lifir, til þess að sitja í óskiftu búi. 
Nú hefir einhver, þegar svo er ástatt, sem að framan er sagt, samið ranga 
skýrslu, á móti betri vitund, landssjóði i óhag, og skal þá greiða tvöfalt gjald 
af því, sem dregið hefir verið undan, og hlutaðeigandi sætir auk þess þeirri 
hegningu, sem við er Iögð í almennum hegningarlögum.

5. kafli.

Um gjöld  fy rir  uppboðsgjörðir.

35. gr.

Almenn uppboðslaun, er ávalt skal greiða, nema þar sem eftirfarandi 
greinir veita heimild til annars, eru 5 af hundraði.

36. gr.

Þegar seld eru við opinbert uppboð hús, jarðir og aðrar fasteignir, 
svo og þilskip — sjeu þau eigi ósjófær — hlutabrjef, skuldabrjef og aðrar 
skuldakröfur, leigumálarjettur og önnur þess konar rjettindi, skal gjalda í
uppboðslaun:

af fyrstu 10,000 kr............................................................  2lh°/o
- fjárhæð yfir 10,000 kr. til 20,000.kr...............  2 -
- —  — 20,000   100,000 —    1 V »-
- — sem er meiri en 100,000 —   1 -

Þegar leigumálarjettur er seldur við uppboð, skal að eins reikna upp- 
boðslann a f hinu árlega afgjaldi.

37. gr.

Nú eru verslunarvörur seldar við uppboð, og svo mikið í einu, að 
hvert hamarshögg nemur minst 30 kr., og skulu þá uppboðslaun af fjárhæð 
þeirri, sem uppboðið nemur meira en 1,000 kr., en af fyrstu^l,000 kr. skal 
ætíð greiða fult gjald eftir 35. gr., ákveðín eins og hjer segir:

af fjárhæð frá 1,000 kr. til fullra 2,000 kr..................... 4°/o
- — meiri en 2,000 kr. til fullra 5,000 kr. ... 3 -



af fjárhæð meiri en 5,000 kr. til fullra 10,000 kr. ... 2°/o 
— sem nemur meira en 10,000 kr...................  1 -

38. gr.

Þegar þess er krafist, skal uppboðshaldari sjá um, að uppboðið verði 
birt á undan með auglýsingu í blöðunum eðu á annan hátt, eftir því sem við 
verður komið á hverjum stað, og skal það gera, ef unt er, 8 dögum áður 
uppboðið er lialdið.

Það er venjulega undir hlutaðeigendum sjálfum komið, hvort uppboð- 
ið er birt nema í kaupstað þeim eða hreppi, er halda á það í, eða hvort þar 
að nuki skuli birta það í einum eða fleiri næstu hreppum; svo er það og á 
valdi þeirra, hvernig uppboðs-auglýsingunum er útbýtt, —  sjá þó 18. gr. laga 
14. janúar 1876 um skipströnd. En sje eigi hægt að fá vitneskju um ósk hlut- 
aðeiganda i þessum atriðum, eða sjeu þeir á skiftum skoðunum um þau, skal 
kjósa þá aðferð, sem mest geti orðið þeim til nota, er með eiga, og hafa tillit 
til þess, hve uppboðsmunirnir eru mikilvægir, svo og til annara ástæðna.

Fyrir  að semja uppboðsauglýsing og gefa út af henni svo mörg eintök, 
sem þörf er á, skal gjalda 4 kr.

39. gr.

f*egar uppboð er haldið á fasteign eða á öðru því, er getur um í 36. 
gr., en sala íer þó eigi frani við uppboðið, svo og þegar hamarshögg er veitt 
upp á væntanlegt samþykki, en það bregst, skal gjalda 10 krónur fyrir árang- 
urslaust uppboð.

Þegar einhver lætur bjóða upp fleiri en einn sjerstakan hlut i einu, 
eða eign er boðin upp í pörtum, skal þó eigi gjalda meira en 20 kr. alls fvr- 
ir árangurslaust uppboð.

40. gr.

Fyrir uppboð á eftirlátnum munum þurfalinga skal ekkert gjald greiða, 
og eigi heldur, þegar landsbankinn lætur þjóna sína selja við uppboð verðbrjef 
þau og annað, er hann hefir fengið að handveði.

41. gr.

Þegar hreppstjórar halda uppboð í forföllum sýslumanns og í umboði 
hans, skal fara eftir ákvæðum í lögum nr. 64, 14. nóv. 1917.

42. gr.

Fyrir að gefa út afsalsbrjef fyrir fasteign, er seld hefir verið við upp- 
boð, skal gjalda 6 kr., e f kaupverðið er eigi meira en 2,000 kr., 10 kr. ef það 
er meira en 2000 kr. og fer þó eigi fram úr 6,000 kr., en 15 kr. ef það fer 
þar fram úr.

43. gr. ■

Nú hefir uppboðs beiðst verið hjá uppboðshaldara og sjeð hefir verið 
uin birtingu á því, en beiðnin svo kölluð aflur, og skal þá að eins greiða gjald 
fyrir birtinguna samkvæmt 38. gr.; en sje beiðnin eigi kölluð aftur fyr en bú-



ið er að setja uppboðsþingið, skal gjalda 10 kr. eins og fyrir árangurslaust 
uppboð.

44. gr.

Fyrir undirboðsþing skal greiða 10 kr. Þó skal ekkert gjald greiða
fyrir undirboðsþing þau, sem getur um í tilskipun 20. april 1872 um bæjar-
stjórn i kaupstaðnum Reykjavík, 27. gr., í sveitarstjórnarlögum 10. nóvbr. 1905,
33. gr., lögum 8. október 1883 um bæjarstjórn á Akureyri, 26. gr., lögum 14. 
nóv. 1917 um bæjarstjórn í ísafjarðarkaupstað, 26. gr., lögum 28. nóv. 1919 
um bæjarstjórn á Seyðisfirði, 24. gr., lögura nr. 75, 22. nóvbr. 1907 um bæjar- 
stjórn í Hafnarfirði, 28. gr. lögum 22. nóv. 1918, um bæjarstjórn Vestmanna- 
eyjn, 28. gr. og lögum 28. nóv. 1919, um breytingar á lögum nr. 30, 22. nóv.
1918, um bæjarstjórn á Siglufirði, 27. gr.

45. gr.

Þar eð það er uppboðsbeiðandi, sem á að greiða uppboðskostnaðinn, 
skal þess gæta, ef svo ber undir, að kaupanda verður gert að skyldu að greiða 
hann, að hann sje þá skoðaður svo sem viðbót við boð þau, sem gerð hafa 
verið, og ber því að reikna uppboðslaunin af uppboðssöluverðinu, að viðbætt- 
um þessum kostnaði.

• 6. kafli.

Um nótaríalgjöld.

46. gr.

Fyrir afsögn á víxli, er nótaríus gerir fyrir samþykkisbrest eða greiðslu-
fall, skal gjalda eins og hjer segir:

Þegar víxillinn nemur 500 kr. eða minni fjárhæð ....... 4 kr.
—  —  —  meira en 500 kr. alt að 1,000 kr. 6 —

og svo einni krónu hærra fyrir hvert þúsund upp í 10,000 kr. og er þá gjald-
ið 15 kr., enda hækkar ekki úr þvi.

Gjald þetta skal greiða, ef gerðin hefir verið byrjuð, enda þótt gerðar- 
beiðandi láti eigi leiða hana til lykta. Auk þess greiðir gerðarbeiðandi lög- 
boðið gjald fyrir eftirrit af afsagnargerðinni.

47. gr.

Fyrir aðrar afsagnargerðir, svarkröfur, stefnubirting, er notarius fram- 
kvæmir, svo og aðrar þess konar gerðir skal gjalda 6 kr.

Nú skal framkvæma einhverja af gerðum þeim, er getur um í grein 
þessari eða í 46. gr., á fleiri stöðum en einum, og skal þá greiða fult gjald á 
hinum fyrsta stað, en að eins 2 kr. fyrir hvern hinna staðanna, sem gerðin 
fer fram á eftir kröfu gerðarbeiðanda.

48. gr.

Fyrir að bera eftirrit saman við frumritið og staðfesta það, skal gjalda



1 kr. fyrir hverja örk eða minna, sem eftirritið nemur, þegar það er ritað 
eins og að lögum á að vera.

49. gr.

Þegar gerður er samningur, arfleiðsluskrá, umboðsskjal eða aðrir þess 
konar gerningar fyrir notarius, eða gengið er við áður sömdu skjali í viður- 
vist hans, og hann gefur út um það notarial-vottorð í lögmætu formi, skal 
gjalda fyrir það 4 kr.

50. gr.

Fyrir að taka á móti og gefa út skipstjóramótmæli, er ákveða skal 
ábyrgðargjald eða skipskaðabætur, skal gjalda 20 kr.

7. kaf l i .
Um gjöld fy rir ýms önnur embœltisverk bœjarfógeta og sýslumanna.

51. gr.

Fyrir að gefa út vegabrjef skal gjalda 2 kr. fyrir hvern þann, er vega- 
brjefið hljóðar um, en 8 kr. sje ferðinni heitið til útlanda.

52. gr.

Fyrir skipstjóraskírteini skal gjalda 20 kr., fyrir stýrimannsskirteini 10 
kr. og sveinsbrjef 5 kr.

53. gr.

Fyrir að löggilda og setja innsigli á verslunarbók, skal gjalda 10 kr., 
en fyrir að löggilda viðskiftabók 1 kr., hvort sem hún er stór eða litil.

54. gr.

Fyrir að rita á skjöl verslunarskipa, og vöru- og mannflutningaskipa, 
og tyrir að Iáta af hendi þau skilríki, er skipin eiga að fá á íslandi, skal greiða 
1 kr. af hverri smálest af rúmi skipsins, þannig að V* smálest, eða þar yfir, 
ber að telja heila lest, en sleppa því, sem minna er en V2 smálest; skal greiða 
gjald þetta á hinni fyrstu höfn á íslandi, er skipið kemur á, til þess að taka 
á móti vörum eða fólki, eða til þess að skipa upp vörum eða skjóta fólki á 
land. Nú kemur skipið á aðrar hafnir í sömu ferðinni, pg skal þá eigi gjald 
greiða á þeim höfnum fyrir að rannsaka og rita á skjöl þess, eða fyrir nýjar 
farmskrár, þar með talin löggilding vöruskoðunarvotta.

Skip, sem skrásett eru í Danmörku, og sem koma hingað eingöngu til 
fiskiveiða, skulu greiða 1 kr. g jald a f hverri smálest á fyrstu höfn. er þau taka, 
þó eigi nema einu sinni á ári.

Onnur útlend skip, sem koma hingað eingöngu vegna fiskveiða, skulu 
greiða 50 au. af hverri smálest á fyrstu höfn, er þau taka, þó eigi nema einu 
sinni á ári.



55. gr.

Fyrir að mæla skip, samkvæmt tilskipun 25. júní 1869, skal gjalda:
a) Þegar mælingin fer fram eftir fullkomnari aðferðinni, og hefir 

þó eigi verið við höndina eldra mælingarbrjef, er út hefir verið
gefið samkvæmt tilskipun þessari eða eldri fyr irm ælum ............... 40 aura

b ) ætíð endrarnær..........................................................................................  20 —
fyrir hverja smálest skipsins eftir hinu nýja mælingarbrjefi.

Fyrir útdrált þann úr skrásetningarbókinni, er getur um í 20. gr. laga 
28. nóv. 1919 um skrásetning skipa, skal gjalda 4 kr. fyrir hvert það skip, 
sem leitað er skýringa um.

56. gr.

Fyrir eftirlit lögreglustjóra með útflutningum, samkvæmt lögum nr. 3,
14. jan. 1876, skal gjalda 40 kr. fyrir hvert útflutningaskip, er hann skoðar.

57. gr.

Fyrir að löggilda leiðarbók, skal gjalda 8 kr., ef rúm í skipi er meira 
en 100 smálestir; ella 4 kr.

Helm ing gjalds þessa skal greiða fyrir vottorð þau, sem rituð eru sam- 
kvæmt 43. gr. siglingalaga 30. nóv. 1914, í leiðarbækur skipa.

58. gr.

Fyrir lögskráning skípshafnar og afskráning skal gjalda 25 au. fyrir 
hvern mann. er lögskráður er eða afskráður.

59. gr.

Fyrir  sjóferðapróf það, er ræðir um í 21. gr. laga um skipströnd 14.
jan. 1876, svo og fyrir önnur sjóferðapróf, skal gjalda 25 kr.

60. gr.

Fyrir  rannsókn þá og vottorð um styrkleik aðfluttra vínfanga, sem 
ræðir um í tolllögum, skal gjalda 4 kr.

Sama gjald skal greiða fyrir vottorð það, sem ræðir urn í sömu lögum, 
um að vöruskrá eða tollskrá skips telji meiri áfenga drykki, en á land
eru fluttir.

61. gr.

Fyrir að kveðja menn utan rjettar til skoðunar, eða annara slíkra
gerða, skal gjalda 1 kr. fyrir hvern þann, er kvaddur er.

62. gr.

Fyrir að gefa út leyfisbrjef til lausamensku eftir lögum nr. 60, 22. nóv. 
1907, skal gjalda 4 kr.



63. gr.

Fyrir að gefa saman hjón í borgaralegt hjónaband, skal greiða 10 kr., 
og auk þess 1 kr. fyrir eftirrit af athöfninni.

64. gr.

Fyrir vottorð um, hvaðan vörur sjeu, fyrir áritun á vöruskoðunar- 
vottorð, og fyrir önnur þess konar vottorð, er einstakir menn æskja i versl- 
unar- og atvinnumálum, svo og fyrir áritun í embættis nafni skal gjalda 2 kr., 
að svo miklu levti sem eigi er í þessum lögum ákveðið sjerstakt gjald fyrir 
embættisverkið, eða það, eftir öðrum lögum, á að vera ókeypis.

8. kafli.

Almenn fyrirmœli.

65. gr.

Á  öll þau skjöl, sem eitthvað er goldið fvrir að gefa út eða rita á, eða 
snerta embættisgerðir, sem hefir verið greitt fvrir eftir reglum þeim, er að 
framan eru skráðar, skal hlutaðeigandi embættismaður rita hið greidda gjald 
bæði með tölustöfum og bókstöfum.

Sje brotið gegn þessu, varðar það sektum til ríkissjóðs, alt að 100 kr.

66. gr.

A ll ir  embættismenn, sem heimta inn aukatekjur fyrir rikissjóð, skulu 
halda reglulega aukatekjudagbók. Skal dagbók þessi vera löggilt af stjórnarráð- 
inu, og skal sá, er af þess hálfu rannsaknr embættisfærslu valdsmanna. sjer- 
staklega rannsaka hana og rita um það vottorð i bókina og gefa þess ná- 
kvæmar gætur, hvort hún sje rjett rituð, og hvort aukatekjur hafi verið rangt 
taldar í henni.

67. gr.

Lög  11. júlí 1911 um aukatekjur landssjóðs og lög nr. 32, 28. nóv. 1919 
um breyting á þeim lögum, eru úr gildi numin.

68. gr.

Lög  þess öðlast gildi L  janúar 1922.



A t h u g a s e m d i r  v i ð  l a g a f r u m v a r p  þ e t t a .
Hin gildandi aukatekjulög voru sett hinn 11. júli 1911, en siðan hefur 

gildi peninga lækkað mjög, eða ef rjettara þvkir, verð þess, sem fvrir þá fæst 
stigið. Það er því eigi nema eðlilegt að nauðsyn þyki á að hækka aukatekjur 
rikissjóðs eins og aðrar greiðslur í peningum. Aukatekjurnar verður að skoða 
sem borgun til rikissjóðs fvrir að ríkið hefur sjerstaka embættismenn (sýslu- 
menn og bæjarfógeta) til þess að sinna ýmsum störfum. Nú er það öllum 
vitanlegt, að borgun til þessara opinheru starfsmanna hefur hækkað stórum 
og greiðir ríkið því meira fvrir framkvæmd þessara sömu verka. Eigi sama 
hlutfall að haldast og áður var, er auðsætt, að borgun fyrir þessi verk verður 
að hækka að sama skapi og verðgildi peninga hefur minkað. Þessari stefnu 
þykir þó ekki fært að fylgja út í æsar, þvi að gjöldin vrðu þá ákaflega há. 
Siðar mun nokkru nánar vikið að þessu, en hjer skal þess getið, að i hinum 
gildandi aukatekjulögum hefur eigi þótt ástæða til að breyta verulega öðru en 
gjaldinu og því, sem leiðir af breyttri löggjöf.

A f  þessu leiðir, að engi ástæða er til skýringa um hinar einstöku greinar. 
en í stuttu máli þvkir rjett að geta um höfuðbreytingarnar í aðalköflunum.

U m 1. k a f 1 a .

Gjöldin i þessum kafla eru tvöfölduð og hefur ekki þótt fært að fara 
hærra, jafnvel þótt stimpilgjöldin komi tiltölulega ljett niður á þeim skjölum, 
sem hjer ræðir uni.

A f  því að rjettargjöldin við hæstarjett eru alveg nýlega ákveðin, þykir 
rjettast að láta þau halda sjer og er bætt inn í frv. ákvæði um það, í stað 
ákvæðanna um rjettargjöld við landsyfirdóminn, er að sjálfsögðu falla burtu

U m 2. k a f l a .

Gjöld þau, er ræðir um í þessum kafla eru einnig tvöfölduð.

Um 3.  k a f l a .
Þinglestrargjöldin hefur eigi þótt fært að hækka vegna þess, að þau 

hafa í raun og veru hækkað með hækkuðu verðlagi á fasteignum og auk þess
má á það líla, að siðan 1911, er aukatekjulögin voru sett, hefur stimpilgjald
verið lögleitt og kemur það einmitt hlutfallslega þungt niður á þinglestrar- 
skjölum. Hinsvegar hefur þótt rjett að hækka nokkuð gjöld fyrir þinglestur 
þeirra skjala. þar sem gjaldið fer eigi eftir verðhæð skjalsins, eða þar sem 
ekkert stimpilgjald er greitt, svo sem er um aflýsingar og athugasemdir. Svipað 
má segja um veðbókarvottorð.

U m 1. k a f  1 a .

Skiftagjaldið ei stungið uppá að hækka úr U/s® « uppí 2%. Hærra
þvkir eigi fært að fara, með þvi að hjer á að mestu hið sama við og áður
er sagt um þin glestrargjöldin, að því undanskildu, að stimpilgjald kemur hjer 
eigi til álita. Gjald fyrir proclama sýnist aftur á móti mega hækka.



U m 5. k a f  1 a .

Uppboðsgjaldið er ætlast til að verði hið sama og nú er, þvi að upp- 
hæð þess fylgir dýrtiðinni á svipaðan hátt og þinglestrargjöldin. Onnur gjöld 
i þessum kafla eru tvöfölduð að undanskildu gjaldinu fyrir uppboðsafsöl, því 
að um þau kemur svipað til greina og áður er sagt um þinglestur.

U m  6. k a f  1 a .

Flest gjöld fyrir notarialgerðir eru tvöfölduð.

U m 7. k a f  1 a .

1 þessum kafla er um að ræða svo margar tegundir skjala, að erfitt er að 
leggja sama mælikvarða á þau. Hækkunin i þessum kafla er þv í allmjög 
mismunandi. Tvöfö lduð eru t. d. gjöldin fyrir löggilding bóka, skipamæl- 
ingar, löggilding leiðarbóka og gjöla þau, er ræðir um i 60—64. gr. Gjaldið 
fyrir sjóferðapróf er hækkað úr 10 í 25 kr. með tilliti til, að rikissjóður 
borgar sjódómsmönnum og gjaldið fyrir lögskráning hækkar úr 10 í 25 au. 
fyrir mann.

Sú breyting í þessum kaíla, er mestu máli skiftir, er breytingin á 55. gr. 
aukatekjulaganna (sem verður 54. gr.), þar sem 52. gr. fellur burtu vegna 
þess, að löggildingarskrifstofa mælitækja og vogaráhalda hefur tekið við störfum 
þeim, er þar ræðir um. Eins og kunnugt er var 55. gr. aukatekjulaganna 
breytt með lögum nr. 32, 28. nóv. 1919 á þann veg, að afgreiðslugjald skipa 
var fært upp í 1 kr. pr. smálest og innlendum skipum gert að skyldu að 
greiða þetta gjald einu sinni á ári. Nú er gert ráð fyrir nýjum skatti (lesta- 
gjaldi) á islensk skip og getur þessi grein því eigi náð til þeirra, nema þau 
sjeu í millilandasiglingum. Að öðru leyti er gengið út frá, að þessi gr. sje eins 
og Alþingi 1919 vildi vera láta.

U m 8. k a il a .

Þykir ei þurfa neinna athugasemda.

Aukatekjurnar voru um 120 þús. kr. á árinu 1919 og ef gera má ráð 
fyrir að þessar lekjur verði svipaðar i framtíðinni, er mjög varlega áætlaðjað 
skattur þessi gefi 150 þús. kr. á ári með þeirri hækkun, sem hjer er ráðgerð.


